
Pou Piblikasyon Imedya: 20/01/2022 GOUVENE KATHY HOCHUL

GOUVENE HOCHUL ANKOURAJE NOUYOKE YO POU YO PREPARE YO POU
TANPERATI FREDI DANJERE JISKA SAMDI MATEN

Pwopriyeté kay ak lokate ki kalifye yo ka toujou aplike pou Pwogram Asistans
pou Engji Lakay (HEAP) ki kapab bay jiska 751 dola, tou depann de revni yo,
kantite moun ki nan kay la ak fason yo chofe kay yo

Gouveneé Kathy Hochul ankouraje Nouyoke yo jodi a pou yo prepare pou tanperati fredi
danjere ak van fret jiska samdi maten. Plizyé rejyon nan Eta a, sa gen ladan kek pati
nan New York Lwes ak Santral, Finger Lakes, Mohawk Valley ak Capital District,
prevwa resevwa tanperati enferyé a zewo ak van fret ki osi ba ke 30 degre. Tanperati
ki enferyé a zewo yo gen plis risk ipotémi ak jeli, ansanm ak plis risk ensandi ak
anpwazonman monoksid kabon ki soti nan sous chofaj altenativ tankou aparey chofaj
potatif ak aparéy konbisyon.

"Previzyon yo anonse yon nouvo seri tanperati ki frét anpil atravé New York pandan jou
k ap vini yo", Gouvene Hochul te deklare. "Kondisyon sa yo kapab danjere anpil si yo
pa pran yo oserye, kidonk, kounye a se moman pou prepare. Asire ou limite tan ou
pase deyo, konnen kote pou jwenn abri ak kom toujou, tcheke zanmi ak fanmi, si
posib, pou asire yo an sekirite".

Komisé pa Enterim Divizyon Sekirite Teritwa ak Sevis pou ljans (Division of
Homeland Security and Emergency Services), Jackie Bray, te deklare, "Tanperati
ki tre frét ak van frét ki danjere pral afekte pifdo nan Eta a aswe a, espesyalman nan
Lwés New York ak nan North Country. Mwen vle pou Nouyoke yo prepare piske
tanperati fredi ekstrem yo kapab lakoz jeli Ié po yo ekspoze pandan kek minit, kidonk,
limite kantite tan nou pase deyo epi konnen kote pou nou jwenn abri si nesese. Lé sa
posib, tcheke vwazen ak pwoch yo pou asire sekirite yo ak byennet yo".

Lé ki pi fret prevwa anvayi zon ki afekte yo apati jodi a epi kontinye jiska samdi maten
pou plizyé lokal. Tanperati yo ap bese osi ba tankou 30 degre pou kék lokal aswe a
rive vandredi maten boné, avek van nan nodwes ki prevwa nan 8-16 km pa |é atrave
rejyon an. Gen previzyon pou van ki pi fret ant 5 ak 9 a.m vandredi kote van yo ta dwe
febli pandan jounen an ap vanse. Tanperati fredi ki pi danjere ta dwe frape anko nan
pifdo nan menm zon ki afekte nan vandredi swa rive samdi maten. Pou alét meteyo,



siveyans ak konseéy nan zon ou an, vizite sit enténét alét piblik Sevis Meteyowolojik
Nasyonal (National Weather Service) la.

Asistans pou Chofaj ak Sevis Piblik

Pwogram Asistans pou Eneji nan Kay

Pwopriyeté kay ak lokate ki kalifye yo ka toujou aplike pou Pwogram Asistans pou
Eneji nan Kay (Home Energy Assistance Program, HEAP) la, ki kapab bay jiska 751
dola, tou depann de revni yo, kantite moun ki nan kay la ak fason yo chofe kay la. Yon
fanmi ki gen kat moun ka gen yon revni mansyel brit maksimom ki se 5,249 dola oswa
yon revni anyel brit ki se 62,983 dola epi yo toujou kalifye pou jwenn avantaj yo —yon
ogmantasyon modés pa rapo ak ane anvan an.

Nouyokeé sa yo ki te deja itilize benefis nomal yo epi ki kounye a gen pwoblém
dekoneksyon oswa ki gen sous chofaj yo ki fini ka aplike pou yon benefis ijans. Yon
kay ki chofe avek gaz natirel ap kalifye pou jiska 465 dola, aloske yon kay ki itilize gaz,
kewozén oswa pwopan ap kalifye pou jiska 965 dola.

Administre pa Biwo Asistans Tanporé ak Andikape (Office of Temporary and Disability
Assistance, OTDA), yo aksepte aplikasyon pou HEAP yo nan depatman lokal sévis
sosyal yo an péson oswa pa telefon, kote y ap bay finansman sou baz yo ap sévi moun
ki vini anvan yo an premye. Ou ka jwenn yon lis biwo lokal yo dapre konte yo isit la.
Rezidan andeyo Vil New York yo ka aplike sou entenét tou pou avantaj asistans chofaj
regilye yo. Rezidan Vil New York yo ka telechaje yon aplikasyon epi jwenn enfomasyon
sou pwogram lan isit |a.

Anplis de sa, Eta New York ap bay 150 milyon dola nan finansman federal pou ede kay
ki gen revni féb yo peye aryere sevis chofaj yo. Peman yon sél fwa pral kouvri tout
aryere sevis piblik pou chofaj akimile yo jiska 10,000 dola pou chak kay, ak aplikasyon
pou asistans ke yo aksepte nan depatman sévis sosyal lokal la an peson oswa pa
telefon.

Kod Ble

Dapre regleman Eta a, yon Kod Ble otomatikman anvige nenpot lé tanperati a ak van
fret enferyé ak 32 degre. Distri sévis sosyal lokal yo legalman gen obligasyon pou pran
mezi nesese pou asire moun ki sanzabri gen aksé nan abri epi le abri yo pwolonje.

Konsey sekirite

Jeli (Frostbite)

« Pou evite pran fredi oubyen jele, rete andedan pandan gwo fredi a.

e Siou bezwen soti, eseye kouvri tout ko ou net: zoréy, nen, zotey ak dwet ou yo,
elatriye. Pito w itilize mouf (mitenn), yo pi bon pase gan yo. Kenbe po w séch
epi evite rete anba van lé sa posib.

« Bwe anpil likid paske idratasyon an ogmante volim san an, sa ki ede anpeche
jeli. Evite kafeyin, alkol, ak sigaret - kafeyin sere veso sangen yo epi li anpeche

san chofe ekstremite yo, alkol redui frison, sa ki ede kenbe w cho, epi sigarét
koupe sikilasyon san ki pou al nan men w yo.

Si w ta sispek ou pran jeli, pandan w ap tann pou antre anndan an, pa fwote
oswa mase pati ko w ki fret yo. Bweé likid cho, mete kouch rad ak dra anplis, epi
retire bag, mont ak nenpot bagay ki sere.

Lé w rive anndan, pa mache sou yon pye apre li gen jeli - sa ka andomaje pye
a. Pran yon beny tyed (PA cho), epi vlope figi w ak zorey ou nan yon sevyeét ki
mouye ak dlo tyed, (PA cho).

Pa ale toupre yon fou ki cho oswa aparéy chofaj oswa pa itilize yon kousen
chofan, boutey dlo cho, oswa yon sechwa. Ou ka boule tét ou anvan ou vin gen
kapasite pou w santi chalé a.

Po ki gen jeli pral vin wouj epi anfle epi w ap santi se komsi | ap pran dife. Ou ka
devlope bouton. Pa pete bouton yo. Sa ka lakoz sikatris.

Si po ou vin tou ble oswa gri, li anfle anpil, gen ti anpoul oswa ou santi li di ak
angoudi menm anba sifas po a, ale lopital touswit.

Ipotémi

Rete nan tanperati ki fret pandan anpil tan lakoz Ipotémi, sitou timoun ak
granmoun aje.

Veye si gen sentom sa yo: pa kapab konsantre, feb kowodinasyon, lang lou, tét
vire, gwo fatig, ak/oswa frison enkontwolab, epi apresa frison an sispann
britsoukou.

Si tanperati kd yon moun bese pi ba pase 95 degre Fahrenheit, chéche ed
medikal ijans touswit.

Retire rad mouye sou li, vlope viktim lan nan yon ti dra epé ki cho, epi ba | likid
ki pa gen alkol, ni kafeyin jiskaske éd la rive.

Pwoteje tiyo dlo yo
Pou evite dega ak agrave eta tiyo dlo ki konjle yo, pwoteje kay ou, apatman oswa
biznis ou le w swiv mezi senp ki annapre la yo.

Lé | fe fret, kite dlo cho ak dlo fret koule nan yon wobiné nan yon mi deyo a
pandan lannwit. Ouvri pot amwa yo pou peémet chalé soti nan tiyo ki pa izole
anba yon lavabo oubyen yon aparey toupre yon mi ki deyo. Asire ou kite chofaj
la epi pa fikse | pi ba pase 55 degre.

Siw p ap la, fe yon moun tcheke kay ou a chak jou pou asire sistém chofaj la
toujou ap mache pou anpeche konjelasyon, oswa retire tout dlo net epi femen
sistem dlo yo (eksepte sistem estenkte entén yo).

Si tiyo yo konjle, asire ou menm ak fanmi ou konnen kijan pou n féemen dlo a,
nan ka tiyo yo eklate. Si ou fe dlo a sispann koule, sa ap diminye domaj yo net
nan kay ou.

Pa janm eseye dekonjle yon tiyo ak yon flanm dife oubyen yon toch.

Toujou fé atansyon paske ka gen chok elektrik ozalantou ma dlo yo.

Rele yon plonbye epi kontakte ajan asirans ou an.



Pwoteje "tét ou kont dife"

Ekipman chofaj fe pati premye koz ensandi nan kay onivo nasyonal ak nan Eta New
York. Pran kek prekosyon byen senp pou w redui anpil, chans pou gen yon ensandi ki
lye ak chofaj. Menm si ou pran anpil prekosyon ak chofaj kay, ou menm ak fanmi ou ta
dwe prepare nan ka yon dife eklate:

Achte epi kenbe yon bon jan kalite detekte lafimen ak monoksid kabon an bon
eta.

Enspekte kay ou an pou elimine oubyen kontwole ris dife yo.

Enstale omwen ekstenkté dife tip A-B-C ki peze 5 liv nan kay la epi montre
manm fanmi ou kdman pou yo itilize yo.

Etabli yon wout evakyasyon ki byen planifye ak tout fanmi an.

Fe pratik ak egzesis ensandi jiskaske tout moun nan fanmi an byen konprann
plan an nét.

Si ou gen yon kay ansyen, fé yon elektrisyen kalifye tcheke fil kouran yo pou
asire yo respekte kod konstriksyon aktyél yo.

Fe netwaye ak enspekte chemine ak fwaye dife ou chak ane pou akimilasyon
kreyozot, fant, blok k ap tonbe oubyen motye ak 10t bloka,j.

Kenbe espas estokaj yo pwop ak byen ranje.

Kenbe rido, sévyet ak manchon pwoteksyon yo Ilwen sifas cho.

Konseéve disolvan ak netwayan enflamab Iwen sous chalé. Pa JANM kenbe
gazolin anndan kay la.

Enspekte alonj elektrik pou fil ki grate oubyen fil ki dekale oubyen plog ki lach.

Antretni ak enspekte aparéy chofaj kay yo

Lé espesyalis ki kalifye fé antretyen ak enspeksyon anyel apwopriye pou ponp chofaj,
founo, aparéy chofaj, recho a bwa oubyen chabon mineral, fwaye dife, chemine ak
koneksyon chemine, sa ka ede anpeche dife ak sove lavi. Swiv enstriksyon fabrikan an
pou enstalasyon, vantilasyon, alimantasyon, antretyen ak reparasyon. Revize manyel
pwopriyete a pou asire ou sonje fonksyonalite pou operasyon ak sekirite yo.

Aparéey chofaj yo - Kenbe aparéy chofaj nan yon distans omwen 3 pye de meb,
tretman feneét, dra, rad, kapét ak |0t konbistib yo. Evite itilize alonj ak aparey
chofaj elektrik. Toujou etenn aparéy chofaj yo anvan ou kite chanm lan oubyen
anvan w al domi.

Aparey pou Brile Kabiran - Enspekte sistém pou fémen an ak mech la pou we
si | fonksyone komsadwa. Ranpli tank lan ak kabiran ki fre. Kite aparey chofaj la
refwadi anvan ou remete kabiran. Lé ou mete kabiran nan yon aparey chofaj ki
cho sa ka deklanche yon dife danjre.

Aparey pou Brile Bwa ak Fwaye Dife - Pa brile fatra nan recho bwa oubyen
chemine a. Brile sélman bwa di ki byen sech. Asire ou dife ou fé a se mezi
fwaye a oubyen fou a, pa mete twop. Asire recho pou bwa enstale omwen 36
pous lwen mi an. Kenbe materyél konbistib byen Iwen fwaye a, recho ak
chemine. Kenbe zon otou yo an pwop. Toujou itilize yon ekran fwaye pou evite
ekla pa kite fwaye a epi deklanche yon dife. Pa janm kite yon dife kan san moun
pou kontwole I.



Chemine- Akimilasyon kreyozot se premye koz ensandi chemine. Yon chemine
ki sal, bloke oubyen andegraba ka limite ventilasyon apwopriye lafimen anndan
tiyo chemine an epi sa ka lakoz yon dife chemine. Préske tout ensandi
rezidansyel ki lye ak chemine, nou ka evite yo. Le yon moun kalifye fe baleyaj
chemine a anyélman, sa ka anpeche dife ak anpwazonman monoksid kabon.
Sann - Pa kite anpil sann akimile nan recho pou bwa ak fwaye. Le anpil sann
akimile, sa anpeche le a byen sikile, ki nesese pou konbistyon. Lé w ap retire
sann, itilize yon resipyan an metal ak yon kouveti ki byen chita. Toujou plase
sann nan yon espas deyo lwen estrikti yo. Sann ki parét fret ka genyen chabon
k ap brile ki ka deklanche yon dife.

Monoksid Kabon

Monoksid kabon pwodwi tout kote kabiran ap brile e li se premye koz lanmo
aksidantél lye ak anpwazonman nan Etazini.

Monoksid kabon se yon asasen ki pa gen odeé, ki pa gen gou, ki envizib epi SEL
fason pou ou detekte li se gras ak yon alam monoksid kabon.

Alam monoksid kabon gen pri ki soti nan 20 dola pou rive 50 dola sa depann de
fonksyonalite adisyonél yo.

Sentom anpwazonman ak monoksid kabon genyen ladan yo, somnolans, tét fe
mal ak toudisman.

Si ou sispek ou gen anpwazonman ak monoksid kabon, ayere kote a epi ale
lopital.

Konsey Sekirite pou Move Tan

Asire ou yo tcheke chemine ak vantilasyon pou blokaj, kowozyon, ak koneksyon
ki lach.

Ouvri tiyo chemine a nét le w ap itilize fwaye yo.

Itilize kabiran apwopriye nan aparey chofaj yo.

Pa janm brile chabon oubyen fé babekyou anndan yon kay oubyen yon espas
femen.

Pa janm itilze ekipman kan ki potatif pou brile kabiran anndan yon kay, garaj,
oubyen veyikil.

Pa janm kite yon machin ap fonksyone anndan yon garaj ki atache, menm si pot
garaj la rete louvri.

Pa janm itilize aparéy pou brile kabiran nan pyés chanm kote moun ap domi.

Pa janm itilize fou kwizin lan pou chofe yon kay.

Pa janm fé fonksone yon jeneratris a gaz anndan yon garaj, sousol, oubyen tou
pre pyés ekstansyon nan kay la. Kenbe li a yon distans.

Enfomasyon sou Divizyon Sekirite Teritwa ak Sévis pou ljans

Divizyon Sekirite Teritwa ak Sevis pou ljans yo ofri direksyon, kowodonasyon ak
soutyen nan efo y ap fé pou anpeche, pwoteje kont, prepare pou, reponn a, epi
rekipere apre atak teworis, katastwof natirél, menas, ensandi ak Iot ijans. Pou w jwenn

plis enfomasyon, vizite paj Facebook la, swiv @NYSDHSES sou Twitter, oswa
vizite dhses.ny.gov.

Lot nouveél disponib sou sit www.governor.ny.gov
Eta New York | Chanm Egzekitif | press.office@exec.ny.gov | 518.474.8418

ANILE ENSKRIPSYON OU

